
Adresa: Pere Bilića 25, 88420 Jablanica, Tel.:+387 36 752 651, +387 36 751 300, Fax: +387 36 753 215,www.jablanica.ba; e-mail:jabl.o@bih.net.ba

E-mail:jabl.o@bih.net.ba
Web:www.jablanica.ba

BOSNA I HERCEGOVINA
Federacija Bosne i Hercegovine
Hercegovačko-neretvanski  kanton
OPĆINA JABLANICA
OPĆINSKI NAČELNIK

BOSNIA AND HERZEGOVINA
Federation of Bosnia and Herzegovina

Herzegovina-Neretva Canton
MUNICIPALITY of JABLANICA

MAYOR
Vijeće za konkurentnost

Broj: 02-02-895-1/14-XXIV
Jablanica, 16.11.2018. godine

Izvod iz zapisnika sa XXIV sjednice Vijeća za konkurentnost općine Jablanica
održane dana 16.11.2018. godine sa početkom u 9:00 sati

Prisutni: Salem Dedić – Općinski načelnik, Mate Mijić predsjedavajući Opinskog vijeća
Jablanica, Dženan Mulahasanović – Sekretar općine, Jusuf  Džafić, Voćepromet d.o.o. Jablanica, Fadil
Kevrić – Elektrofak d.o.o. Jablanica, Nezir Kevrić – Jablanit d.o.o. Jablanica, Muamer Džino – Euro
kamen d.o.o. Jablanica, Uzeir Zahirović – BH Granit, Jusuf Maksumić – Restoran Maksumić Jablanica,
Ramiz Zahirović - predstavnik JP EP BiH - Podružnica Jablanica, Admir Đelmo - Savez poljoprivrednih
udruženja Jablanica, Kemal Muratović - predstavnik Službe za zapošljavanje HNK – Biro rad Jablanica,
Amela Muratović - Služba za LER, investicije, finansije i trezor i Jasminka Omanović – Služba za LER,
investicije, finansije i trezor

Odsutni: Edin Budim – valsnik „Labrador“ d.o.o. Jablanica i predstavnik JP EP HZHB

Predsjednik VZK-a, Jusuf  Džafić  je pozdravio prisutne, utvrdio da postoji kvorum za rad VZK-a  i
predložio dnevni red:

1. Izvod iz zapisnika sa XXIII sjednice VZK-a
2. Rasprava o stanju u preduzeću „Granit“ dd u stečaju Jablanica vezano za donošenje Zaključka

Općinskog suda Konjic o raspisivanju javne prodaje nekretnina preduzeća
3. Razno

Predloženi dnevni red usvojen jednoglasno.

Ad. 1. Izvod iz zapisnika sa XXIII sjednice VZK-a

Jednoglasno usvojen, nije bilo primjedbi

Ad.2. Rasprava o stanju u preduzeću „Granit“ dd u stečaju Jablanica vezano za donošenje
Zaključka Općinskog suda Konjic o raspisivanju javne prodaje nekretnina preduzeća

Općinski Načelnik Salem Dedić upoznao je prisutne da je dana 07.11.2018. godine zaprimljen nepotisan
zahtjev od strane radnika preduzeća „Granit“ d.d. u stečaju Jablanica za sazivanje hitne sjednice
Općinskog vijeća Jablanica. Razlog za sazivanje sjednice je, kako navode u zahtjevu, Zaključak
Općinskog suda Konjic o raspisivanju javne prodaje nekretnina preduzeća. U zahtjevu se traži da Općina
Jablanica i Općinsko vijeća Jablanica putem zaključaka i preporuka traže od Osnovnog suda u Konjicu
poništenje navedeno Zaključka.
Istakao je da je predsjedavajući Općinskog vijeća Jablanica, Mate Mijić dana 13.11.2018. godine obavio
razgovor sa predstavnicima radnika povjerilaca, te da je zakazana vandredna sjednice Općinskog vijeća
Jablanica za dan 19.11.2018. godine na temu - Rasprava o stanju u preduzeću „Granit“ d.d. u stečaju



Jablanica vezano za donošenje Zaključka Općinskog suda Konjic o raspisivanju javne prodaje nekretnina
Preduzeća.
Naglasio je da je zatraženo od Vlade HNK da, kao većinski vlasnik preduzeća, poduzme aktivnosti na
rješavanju nastale situacije u preduzeću Granit dd u stečaju, te da je Vlada zadužila Ministarstvo privrede
HNK da u najkraćem roku poduzme sve mjere u pravcu rješavanja problema i da o poduzetim
aktivnostima sačini cjelovitu informaciju. Upoznao je prisutne da će u toku dana u Općinskom sudu
Konjic obaviti razgovor sa licima odgvornim za vođenje ovog postupka da se vidi će šta je moguće uraditi
da radnici ne ostanu bez posla.

Predsjedavajući Općinskog vijeća Jablanica, Mate Mijić upoznao je prisutne da je obavio razgovor s
predstavnicima povjerilaca radnika od kojih je tražio da stečajni upravnik podnese zahtjev za sazivanje
vandredne sjednice Općinskog vijeća Jablanica, ali da da zahtjev do momenta održavanja sjednice nije
zaprimljen. Istakao je da je kolegij Općinskog vijeća Jablanica ipak donio odluku o zakazivanju
vandredne sjednice. Zamolio je predstavnike radnika da se u rješavanje ovog problema ne upliće politika.

Nezir Kevrić, predsjednik klastera kamena Hercegovina je upoznao prisutne da zbog kratkog roka od
sazivanja do održavanja sjednice Vijeća za konkurentnost Upravni odbor nije uspio održati sastanak.
Istakao je da privrednike koji se bave obradom kamena ne zanima posao preduzeća Granit, interesuje ih
samo u toj mjeri koliko je bitno za njihovo poslovanje. Naglasio je da je problem u eksploataciji kamena.
Smatra da radnici koji su ostali raditi u preduzeću Granit samo su nastavili praviti gubitke. Smatra da
Finalna obrada treba da ostane preduzeću, a da se ravnopravno da mogućnost eksploatacije kamena za
sve. Ističe potrebu da se što prije rješava problem eksploatacije i koncesija.

Fadil Kevrić postavlja pitanje: Pomoći, ali kako?!

Ramiz Zahirović ističe da problem u preduzeću Granit traje predugo, da se radnicima pomagalo, ali smatra
da tu pomoći nema. Zaključak Općinskog sud Konjic je izvršan i da se tu nema šta raspravljati. Može se
dati moralna podrška, sve drugo je upitno. Zatražio je tumačenje da li Općina Jablanica može kupiti
predmetno zamljište u svrhu privođenja krajnjoj namjeni prema regulacionom planu Gradski centar 2.

Na postavljeno pitanje Općinski načelnik odgovara da je sve propisano i da Općina Jablanica ne može
kupiti zemljište, jer to nije kapitalna investicija. Naglasio je da je do 23.11.2018. godine kratak rok da bi
Općina Jablanica uspjela obezbijediti potrebna finansijska sredstva.

Nezir Kevrić smatra da je vrijeme da se proda ova imovina, te da se radnici ne trebaju bojati prodaje, jer
ko god da kupi imovinu preduzeća ponovo će raditi i biće mu potrebni radnici.

Jusuf Džafić predlaže da se traži odgoda ročišta i da se Općina Jablanica pojavi kao kupac na dug od dva
miliona, boji se da se ne desi situacija kao sa prodajom UNIS-a. Smatra da ne treba dozvoliti da se
zemljište proda za dva miliona.

Nezir Kevrić smatra da nekretnine koje se prodaju nikome nisu interesantne ako uz njih ne ide i pravo na
koncesiju.

Nakon svih diskusija zaključak Vijeća za konkurentnost općine Jablanica je da se održi vandredna
sjednica Općinskog vijeća Jablanica i da sjednici prisustvuju predsjednik Udruženja privrednika i
predsjednik klastera kamena Hercegovina.



Ad. 3. Razno
Nije vođena rasprava.
Jusuf Džafić, predsjednik VZK-a zaključuje sjednicu u 10,20 sati.

Zapisnik vodila Predsjednik Vijeća za konkurentnost
Jasminka Omanović Jusuf Džafić


